
　〈嘉靖中錦衣經歷沈鍊上䟽請誅嚴嵩謫保安州爲民嵩父子深衛之會楊順總督宣大嵩屬顒使殺鍊適虜〉

　〈犯大同順妄殺被擄者冒報首功鍊爲詩刺之有白草黃沙風雨夜𡨚魂多少覓頭顱之每應恨之遂與廵按〉

　〈路楷誣以交通妖賊竟坐鍊死後嚴氏敗鍊尋以遺詔獲卹至是史科給事中陳瓚追論侵匿賑銀及邊餘銀〉

　〈七千兩路楷其殺鍊鍊子襄亦爲父訟𡨚迺命逮順及楷鞫治坐交結近侍律斬〉

十一月詔贈先朝員外申良給事中張逵常泰清紀郎周

鉄惟少卿馬從謙以劾中官杜泰得死故多撓之者卹典

遂不行

十二月鄭王厚烷以嘉靖中諫事玄削爵錮高墙至是復

國歲加四百石○詔賜侍郎何瑭謚文定傅潮朱廷立俱

追奪原職

　〈王都諫每聞朝政缺失卽中夜籌畫具奏如議立　獻皇　世廟諫止亮陰逸豫誠讜論矣至是言何瑭理學〉

　〈純臣夏言曾銑𡨚抑宜雪且以鍛煉之罪歸之傳潮朱廷立　朝廷立追故職慰忠魂誅奸魄時論快之〉

戊辰〈隆慶二年〉

正月享　太廟

　〈先是　上已命成國公朱希忠代禮官請　上親祭不允于是太學上徐階等上䟽言祭祀國家大典春祭四〉

　〈時首禋　皇上必躬奉祼將而後爲孝爲敬　祖宗列聖亦必得　皇上之躬親對越而後來格來歆且自宫〉

　〈至廟其路不遠獻奠有數其禮不繁夫以　宗廟之重雖勞且不當避苑非甚勞者乎請　聖上親詣　太廟〉

　〈行禮從之〉

詔停正乙眞人封號奪其印止以裔孫張國祥爲上淸觀

提點鑄給提點印○以趙貞吉爲講官時吉起廢年六十

--

餘歲甚壯議論佩佩輔臣薦可大用　上心屬焉及遷南

京禮部尙書以吏部右侍郎林熑代一日　上手詔諭輔

臣調熑南京用而召貞吉還爲講官添註詹事府○太監

李芳請裁損近年所加白熟細粳米四千五百石靑鹽三

萬斤允之○永樂時尙膳監有羊房景泰中移之西琉璃

廠牧地十三頃司牲官吏軍士歲費數千金光祿請以羊

入本司而裁共宂員太監孟沖爭之　上從沖言○科臣

石星上圖政理以慰人心䟽曰養聖躬鰲山之樂長夜之

飲不可不節曰勤聖學經筵久輟屢請未復曰勤視朝以

周知民隱總理萬幾曰速兪允言涉聖躬者留中不下事

于內廷者稽遲不允甚且因而獲戾矣軍機虜情呼吸立

變而槩至違期臣願不時進覽曰廣聽納周怡一觸忌諱

而謫外陸鳳儀偶遺　聖旨而削籍乞召二臣以延忠直

曰察讒譛頃緣近臣專擅言官攻發切齒中傷譛以欺謾

陛下得無入其言而不暇察乎䟽入　上怒命廷杖削籍

上御五鳳樓濳察杖者而中朝閽吏戒毋納給事從人部

郎穆文熙星友也恐遂以杖斃乃先以義白緹帥而身自

掖蔽星閽人共詈之文熙且詈且掖以出得不死王嘉賓

䟽救不報

　〈支大綸曰自市道交興而下穽石溺死灰者遍天下矣穆君其古烈士乎是時如王世貞徐中行之子楊繼盛〉

